
PENGHARGAAN 

Alhamdulillah, bersyukur saya ke hadrat Allah S.W.T kerana dengan limpah 

dan perkenanNya akhirnya dapat saya menyiapkan satu kajiselidik, projek 

akademik bagi melengkapkan pengajian saya di dalam pengajian Ijazah 

Sarjana Muda Ukur Bangunan (Kepujian). Insya'Allah diharapkan projek 

akademik ini dapat menjadi rujukan dan panduan kepada pihak-pihak yang 

berkehendakkan untuk memahami pelaksanaan Garis Panduan Rumah Ibadat 

Bukan Islam (RIBI) dengan lebih jelas. 

Dikesempatan ini saya ingin merakamkan setinggi-tinggi penghargaan dan 

jutaan terima kasih yang tidak terhingga kepada semua pihak yang terlibat dan 

telah memberi kerjasama bagi menyiapkan laporan ini dengan jayanya. 

Jutaan terima kasih saya ucapkan kepada Sr. Md Nadzari bin Mohd Jalil 

selaku penyelia yang telah banyak meluangkan masa dalam membimbing dan 

sebagai rujukan saya menyempurnakan projek akademik ini. 

Ucapan terima kasih yang tidak terhingga juga dirakamkan kepada pensyarah-

pensyarah Jabatan Ukur Bangunan yang telah memberi nasihat dan tunjuk ajar 

yang tidak jemu-jemu dan Encik Mohamad Sufian Bin Hasim selaku 

coordinator akademik projek I, serta Cik Rohimah Khoriyah Harahap selaku 

coordinator akademik projek tahun akhir Jabatan Ukur Bangunan. 

ABSTRAK 

Garis Panduan Rumah Ibadat Bukan Islam (PJBI) yang dikeluarkan oleh 

Jabatan Perancangan Bandar dan Desa adalah untuk dipatuhi oleh semua 

masyarakat. Garis panduan merupakan kenyataan bertulis yang mengandungi 

panduan yang menjadi rujukan dalam memajukan pembangunan. Ianya 

digunakan oleh Pihak Berkuasa Perancangan Tempatan (PBPT) dalam 

mengawal pembangunan. Setiap pemajuan oleh sesiapapun perlu mengikuti 

garis panduan yang ditetapkan, tidak terkecuali rumah ibadat sekalipun perlu 

mematuhinya. 

Perlaksanaan garis panduan Rumah Ibadat Bukan Islam (RIBI) seperti garis 

panduan Iain-lain pembangunan, membantu bagi menyedarkan Pihak 

Berkuasa Negeri (PBN) dan PBPT mengenai perkara-perkara yang 

bertentangan dengan prinsip perancangan, perlaksanaan dan pemantauan 

terhadap garis panduan ini adalah satu pendekatan yang penting bagi 

mengelakkan ketegangan diantara kerajaan dan kaum-kaum yang ada di 

negara ini. 

Matlamat garis panduan ini diwujudkan adalah untuk panduan dan rujukan 

dalam mengawal pembangunan RIBI agar bersifat seragam, selesa dan selamat 

dalam aktiviti guna tanah untuk membuktikan dakwaan pihak tertentu bahawa 

tidak ada kesaksamaan dan timbang rasa kerajaan untuk membina rumah 

ibadat mereka adalah salah sama sekali. 

Fokus kajian ini adalah untuk mengukur keberkesanan perlaksanaan garis 

panduan RIBI yang telah dilaksanakan oleh Pihak Berkuasa Tempatan (PBT) 

melalui Jabatan Kawalan Bangunan. Tiga jenis RIBI dibawah satu pentadbiran 

PBT, Majlis Bandaraya Petaling Jaya telah dipilih sebagai kajian kes iatu Kuil 

Sri Sithi Vinayagar, Tokong Poh Lum Fatt Yuen dan Gereja Assumption. 

Diakhir kajian ini faktor-faktor keberkesanan, kebaikan dan kelemahan 

perlaksanaan garis panduan RIBI oleh PBT dianalisa dan dikenalpasti sebelum 

cadangan penambahbaikan di kemukakan. 

Hasil daripada kajian dapat dilihat bahawa keberkesanan perlaksanaan garis 

panduan RIBI adalah diperingkat sederhana dan belum mencapai objektif dan 

matlamat kewujudanya seratus peratus, oleh yang demikian beberapa 

cadangan penambahbaikan perlu dilaksanakan oleh semua pihak yang terlibat. 

